პანდემიით გამოწვეული მდგომაროებით შესაძლოა ყველაზე მეტად დაზარალდეს ეკონომიკა და შესაბამისად დიდი საფრთხე ექმნება საქართველოს შრომის ბაზარს. ვითარების გათვალისწინებით, სანამ საქართველოს მთავრობა განაგრძობს შრომის ბაზრის აქტიური პოლიტიკის განხორციელებას, აუცილებლად მისაღებია ზომები, რათა დაახმარება გაეწიოთ ყველაზე მოწყვლად კატეგორიას. 
კრიზისი განსაკუთრებით გავლენას მოახდეს უმუშევრად დარჩენილ პირებზე და თვით-დასაქმებულებზე. თუმცა მდგომარეობას ართულებს, საქართველოში მოქმედი სისტემა და საკანონმდებლო ჩარჩო, უფრო სწორად მისი არარსებობა. 
შესაბამისი გეგმის შემუშავებისას მიზანშეწონილად იქნა მიჩნეული, რომ სახ-ფო დაეხმარება ორ კატეგორიას:  უმუშევრად დარჩენილს (მათ შესახებ ინფორმაციის მოძიება შესაძლებელია შემოსავლების სამსახურის მეშვეობით) და თვით-დასაქმებულებს. 
იქიდან გამომდინარე, რომ დღეის  მდგომარეობით,  არ არსებობს განმარტება თვით-დასაქმებულებისა და არ აქვთ მათ ვალდებულება დარეგისტრირდნენ, ჩვენთვის (შრომის სამინისტრო/დასაქმების სააგენტო) ხელმისაწვდომი ეს სტატისტიკა არ არის, თვით-დასაქმებულთა ყველა კატეგორია ვერ ისარგებლებს დახმარებით.
ერთ-ერთი ვარიანტი შესაძლებელია იყოს, პირველ რიგში, მიკრო და მცირე ბიზნესის სტატუსის მქონე  პირების შესახებ ინფორმაციის მოძიება - ამის საშუალებას იძლევა  ასევე შემოსავლების სამმსახურის ბაზები. მას შემდეგ, რაც გვექნება ინფორმაცია თუ ვინ არიან მიზნობრივი პირები შესაძლებელია ორი სცენარის განვითარება: 
ერთჯერადი გადარიცხვები - იქიდან გამომდინარე, რომ საქსტატის მონაცემებით, 2020 წლის მეორე კვარტალში საარსებო მინიმუმი უტოლდება 199.0 ლარს, მიზაშეწონილია, რომ ერთჯერადი გასაცემელი არ იყოს საარსებო მინიმუმზე ნაკლები. 
სუბსიდირება- შესაძლებელია იყოს სესხის გადავადება, გადასახადების შემცირება ან გადავადება და სხვ. 
სხვადასხვა ქვეყნის მაგალითების გაცნობა ცხადყოფს, რომ იმ ქვეყნებში, სადაც დასაქმების სისტემები აწყობილია, არსებობს უმუშევრობის შემწეობა და რეგისტრაციის ვალდებულება, შესაბამისი მიზნობრივი კატეგორიების მოძიება წარმოადგენს ნაკლებ პრობლემას. უმრავლეს შემთხვევაში, ქვეყნები გასცემენ ერთჯერად გასაცემელს და ივნისის შედგომ ყოველთვიურ გადასახადს, ზოგიერთ შემთხვევაში დაწესებულია ერთჯერადი გასაცემლების ჭერი, არსებობს ოჯახზე ერთჯერადი გასაცემლის მაგალითებიც და სხვ. 

